
Forsendur læsis

AÐ FÓÐRA DÝRIN
Aldurshópur

Leikskólabörn og byrjendur í lestri.

Um aðferðina

Færnin, að greina orð í atkvæði, er skýr undanfari þess að börn geti farið að greina atkvæði í hljóð en 
það er nauðsynlegur hæfileiki á fyrstu stigum lestrarnáms. Gert er ráð fyrir að börn séu komin með 
þessa færni við fjögurra ára aldur en það er þó ekki einhlítt því börn á grunnskólaaldri geta einnig 
þurft á þjálfun af þessu tagi að halda. 

Segja má að þessi aðferð sé eiginlega í formi leiks þar sem dýrum er gefið að borða út frá fjölda 
atkvæða í heiti fæðunnar sem þarf að passa við fjölda atkvæðanna í heiti dýrsins (mús fær að borða 
fæðu sem hefur eitt atkvæði í heiti sínu, hestur tvö, krókódíll þrjú og risaeðla fjögur). 

 

Markmið aðferðar 

•	 Að nemendur læri að greina orð í atkvæði eða orðbúta.

•	 Að undirbúa nemendur undir að geta greint atkvæði og orð í einstök hljóð.

Gögn 

•	 Myndir af dýrum sem á að gefa að borða (mús, hestur, krókódíll og risaeðla).

•	 Spjöld með ýmsu sem hægt er að gefa dýrunum að borða (50). Hugvitssamir kennarar geta 
örugglega fundið fleira sem nemendum þykir gaman að gefa dýrunum.

•	 Fjórar körfur eða kassar.

•	 Matseðill með heitum á fæðu (fyrir kennarann).

Framkvæmd

•	 Hægt er bjóða upp á einstaklingsþjálfun með þessu verkefni eða þjálfa verkefnið í eins til fjögurra 
nemenda hópi. Einnig er hægt að aðlaga það með því að vinna fyrst aðeins með orð sem eru eitt 
og tvö atkvæði.

•	 Merkið körfurnar með myndum af dýrunum sem á að gefa að borða.

•	 Setjið spjöldin með fæðu dýranna í bunka og látið myndirnar snúa niður.

•	 Nemendur:

	 o  Skiptast á að draga spjald úr bunkanum.

	 o  Nefna heiti fæðunnar sem er á myndinni.

	 o  Klappa orðið í atkvæði og telja atkvæðafjöldann t.d. á fingrum.

	 o  Gefa dýrinu að borða sem hefur jafn mörg atkvæði í heiti sínu og fæðan á myndinni.

Matseðill dýranna – listi fyrir kennara

mús
eitt atkvæði

hestur
tvö atkvæði

krókódíll
þrjú atkvæði

risaeðla
fjögur atkvæði

ís

brauð

gras

vatn

ljón

kjöt

djús

fræ

strá

lauf

ber

kex

mjólk

gúrka

snúður

pylsa

sleikjó

fiskur

kaka

hvítkál

hæna

tyggjó

pera

gulrót

ormur

ostur

epli

pítsa

kjötbollur

lasanja

vínarbrauð

melóna

spaghettí

banani

paprika

kolkrabbi

tómatur

samloka

sítróna

ananas

kartafla

sebrahestur

súkkulaði

appelsína

karamellur

andarungi

hamborgari

hafragrautur

sykurmolar

apríkósa

